
Kuñesimentu hasoru Impaktu: Menzies fó sai Marka foun iha tinan 40 
nia laran 

4 de Marsu 2025 

Ohin, Menzies School of Health Research Orgullu tebes atu lansa ninia marka foun, ho ambitu atu 

selebra organizasaun nia impaktu, durante tinan 40 iha area peskiza. Identidade husi marka foun 

ida-ne’e re-afirma fali Menzies nia kompromisu kontinua atu hasa’e kualidade saúde liu husi halo 

parseiru Jenuinu no exelênsia iha peskiza ne’ebe sentradu ba komunidade. 

Kompromisu ida-ne'e deskreve iha logo: sírkulu iha sentru reprezenta komunidade, ne'ebé sai 
nukleu ba Menzies nia serbisu. Sírkulu ne'e hale'u ho liña sira ne'ebé kruza malu, hatudu 
importánsia husi kolaborasaun hodi kesi hamutuk perspetiva no kuñesimentu oioin. Liña sira ne’ebe 
halai ba liur, simboliza mudansa pozitivu. Logo ida-ne’e reprezenta resiprosidade no parseriu 
jenuínu, iha ne'ebé matenek husi komunidade no perítu peskiza sira la’o hamutuk. 
 
Menzies investe maka’as iha nia parseria ho komunidade sira, iha ne’ebé serbisu ba Territóriu Norte 
no nasaun Timor-Leste. Kor sira husi marka foun ida-ne’e reprezenta ra’i, lalehan no Tasi ne’ebe 
Menzies konsidera nia uma, hanesan fatin uniku atu halo impaktu. 
 
Nu’udar parte ida husi marka foun, konsulta ho Grupu konsellu parte Aborijinal no ema husi Illa 
Torres Strait, Menzies orgullu tebes bele dezenvolve sobrepozisaun husi marka uluk Nasaun 
Primeiru.  Lansamentu iha fulan-Maiu, sobrepozisaun sei hatudu iha marka Menzies durante Semana 
Rekonsiliasaun Nasionál, Semana NAIDOC, no iha Loron Nasionál Taka Lakuna (Closing the Gap 
day). 
 
Sobrepozisaun ida ne’e sei hatudu elementu arte husi artista local Aborijinal no peskizador Menzies, 
Jayde Hopkins. Arte ne’ebe kria husi Jayde, simboliza Menzies nia viajen durante ultrapasa tempu, 
oinsa nia peskiza foti papél atu forma perspektiva foun, no oinsa Menzies la’o ba oin iha futuru, hodi 
habelar deskobrimentu foun.  
 
Sobrepozisaun ida-ne'e fornese reprezentasaun vizuál ida kona-ba Menzies nia kompromisu atu 
respeitu, inkluzividade kulturál, no serbisu hamutuk atu atinji impaktu másimu husi Taka Lakuna 
(Closing the Gap). Ida-ne'e mantein ho tradisaun hodi tradús saúde no siénsia arte no fahe 
koñesimentu husi perspetiva Aboríjene no ema husi illa Torres Strait. 
 
Hanesan Menzies nia ezistensia ba tinan 6 iha Programa Menzies Timor-Leste, marka ida-ne'e 
nu’udar sinál ba ninia kompromisu kontinuadu hodi fasilita peskiza ho kualidade a’as, fornese 
rekomendasaun sira ne'ebé bazeia ba evidénsia no fornese programa sira hodi haforsa kapasidade 
iha rai-laran liu husi servisu hamutuk ho komunidade, parseiru no ajénsia governu sira. 
 
Aprende liutan konaba marka foun liu husi website Menzies: 
https://www.menzies.edu.au/page/About_Us/menzies-rebrand/  
 
Sitasaun atribui ba Diretór Menzies, Profesór Alan Cass AO: 
“Identidade husi marka foun Menzies nian hetan dezeña hosi ita nia ema. Nu’udar onra ba ami nia 
istória tinan 40 nia laran kona-ba peskiza no impaktu. Ida-ne'e ko'alia kona-ba ami nia vizaun ba 
futuru – atu hetan solusaun duru ba problema saúde ne’ebe importante” 
 
Kor husi ita nia marka reprezenta ita nia kompromisu atu lori mudansa signifikativu iha ita nia rejiaun, 
hamutuk ho ita nia parseira komunitaria sira. 

"Rona ema Aboríjene no ema husi illa Torres Strait sai hanesan sentru ba ami nia prosesu mudansa 
ba marka ida ne’e, no ami orgullu atu hare’e ita nia marka foun inklui sobrepozisaun Primeira Nasaun 
sira nian." 
 
Sitasaun atribui ba Adjuntu Diretór Lideransa Nasaun Dahuluk Menzies, Mark Mayo: 
“Menzies nia marka foun reflete ami nia viajen tinan 40 iha Peskiza Saúde no Médiku ne'ebé 
kontinua iha futuru”. 
 
"Liuhusi kolaborasaun jenuínu ho povu Aboríjene no ema husi illa Torres Strait, Menzies dezenvolve 
ona identidade marka foun ida ne'ebé halo deklarasaun onestu ida kona-ba ami nia kompromisu 
kontinuadu atu serbisu ho parseria jenuínu iha taka lakuna." 
 
Sitasaun atribui ba co-Lider Programa Menzies Timor-Leste, Professor Asosiadu Jennifer Yan: 
"Ida-ne'e priviléjiu ida atu aprende hamutuk, no mudansa iha logo mak ezemplu ida hosi rona no 
aprende liu husi kolega sira Nasaun dahuluk nian, no sira nia perspetiva kona-ba oinsá ita aprezenta 
ita-nia an”. 
 
 “Logo Menzies muda ona, maibé ami-nia kompromisu ba parseria signifikativu iha Timor-Leste 
nafatin hanesan, no ekipa Menzies Timor-Leste hein atu kontinua servisu hamutuk hodi apoia 
lideransa Timor-oan iha reforsa sistema saúde no peskiza saúde lokál ne’ebé relevante.” 
 
IKUS 

Kona-ba Menzies School of Health Research 

Menzies mak primeira liña iha peskiza saúde no médiku nian ne'ebé dedika atu hadi'a ema sira nia 
moris iha Territóriu Norte, Ázia Pasífiku no seluk tan. Hodi tau hamutuk kuñesimentu sientífiku ho 
matenek komunidade nian, Menzies haka'as-an atu taka lakuna, no forma futuru ida ne'ebé saudavel 
liu, ekuidade liu iha ne'ebé komunidade sira bele buras. 

 

Selebra hamutuk ho ami: Aniversariu dala-40 Menzies 

Durante tinan 2025, Menzies sei sai uma-na'in ba eventu oioin hodi selebra nia Aniversáriu ba dala 

40. Ami enkoraja kolaboradór, peskizadór no Belun sira husi Menzies atu vizita ami nia kalendáriu 

eventu sira atu envolve an iha selebrasaun tinan 40 ba peskiza no impaktu Menzies nian. Ami hein 

atu hare’e ita-boot iha ami nia selebrasaun aniversáriu ida ne’e:https://www.menzies.edu.au/ 

